
1919-cu ildən çıxır Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

Son illər Cənubi Qafqazda geosiyasi maraqlar toqquşur. Bölgəyə yeni güc 
mərkəzləri daxil olur. Bu kontekstdə Ermənistanın müxtəlif güc mərkəzləri arasın-
da manevr etməsi, Avropa İttifaqının mülki adlanan yarımhərbiləşmiş missiyasını 
Azərbaycanla sərhəd ərazilərə yerləşdirməsi, bəzi dövlətlərlə hərbi əməkdaşlığı və 
silah tədarükü ciddi narahatlıq doğurur. glkəmizin suverenliyinə və regional sa-
bitliyə yönəlmiş bu addımlar, təkcə ikitərəÀi münasibətlər çərçivəsində deyil, eyni 
zamanda, beynəlxalq hüququn və geosiyasi tarazlığın pozulması baxımından da təh-
lükəli tendensiyanın göstəricisidir.

Ermənistanın 2020-ci ilin payızında İkinci 
Qarabağ müharibəsindəki ağır məğlubiyyə-
ti, müharibə zamanı Rusiyadan və Kollektiv 
Təhlükəsizlik Müqaviləsi Təşkilatından istə-
diyi dəstəyi ala bilməməsi İrəvanı yeni hərbi 

tərəfdaşlar axtarmağa vadar etdi. Sözsüz ki, 
bu tərəfdaşlığın bir məqsədi də silah təda-
rükünə nail olmaq idi. Məhz bu axtarışların 
nəticəsi olaraq, Hayastan son illərdə Hindis-
tanla yaxınlaşaraq oradan müxtəlif təyinatlı 

silah-sursat alışına başladı. Mətbuatda geniş 
yayılmış məlumatlara əsasən, Ermənistan qısa 
müddətdə Hindistandan artilleriya sistemləri, 
çoxsaylı raket buraxılış sistemləri (“Pinaka”), 
pilotsuz uçuş aparatları, snayper tüfənglə-
ri, optik və elektron sistemlər, digər müdafiə 
texnologiyaları əldə edib. Məlumatlara görə, 
Hindistan artıq Ermənistana yüz milyonlarla 
dollar dəyərində silah ixrac edib. Bu silahların 
əsas məqsədi Ermənistan ordusunun modern-
ləşdirilməsi və Azərbaycanla mümkün hərbi 
qarşıdurmalarda üstünlük əldə etmək cəhdidir.

�ardı 10-cu səhifədə�

Prezident İlham Əliyev: 
Erməni faşizmi faşizmin 

ən yüksək nöqtəsidir

Prezident İlham Əliyev mayın 10-da Ağdam Muğam Mərkəzinin 
açılışında bildirdi ki, erməni faşizmi Azərbaycanın bölgələrini 
daim işğal altında saxlamaq istəyirdi və onların arxasında duran 

bəzi xarici dövlətlər Ermənistan hakimiyyəti ilə həmrəy idilər: “Açıq 
olmasa da, gizli kanallarla onlara verilən mesaMlar ondan ibarət idi ki, 
Azərbaycan cürət edib heç vaxt azadlıq müharibəsinə başlamayacaq, 
biz sizin arxanızdayıq, biz sizə dəstək olacağıq, sizə silah veririk, mənə-
vi dəstək veririk, sizin üçün mənəvi dayağıq. Bütün bu amillər Ermə-
nistanı faktiki olaraq öz işğalçılıq siyasətində daha da gücləndirirdi. 
Ancaq onlar bir şeyi hesablaya bilməmişlər: o da Azərbaycan xalqının 
iradəsi, milli ruhu, xalqımızın əyilməz ruhu və bu torpağa olan bağlı-
lığımız”.

�ardı 10-cu səhifədə�

“Buraya gələrkən yeddi il əvvəl Quzanlı qəsəbəsində Muğam mərkəzinin açı-
lışını xatırlayırdım. O vaxt Ağdam şəhəri və rayonun böyük hissəsi işğal altında 
olduğu üçün biz Quzanlı qəsəbəsini Ağdam rayonunun mərkəzi elan etdik, orada 
mənim iştirakımla Muğam mərkəzinin təməli qoyuldu və 2018-ci ilin noyabr ayın-
da açılışı oldu. Mən orada incəsənət xadimləri ilə görüş əsnasında demişdim ki, biz 
ədalət tələb edirik. Demişdim ki, əgər Ermənistan bizim torpaqlarımızdan öz xoşu 
ilə çıxmasa, biz istənilən varianta hazırıq. Ermənistan rəhbərliyi buna məhəl qoy-
madı. Onlara dəstək olan dairələr onlara pis məsləhət verdilər və Azərbaycan xalqı 
haqqında yanlış təsəvvür yaradılmışdı. İndi onlar peşmandırlar”. 

Bu fikirləri Prezident İlham Əliyev mayın 
10-da Ağdam Muğam Mərkəzinin açılışında 
səsləndirib. Əminliklə deyə bilərik ki, dövlə-
timizin başçısının açılış mərasimində bildir-
dikləri özündə Ermənistana və havadarlarına 
növbəti mesaj idi. Dövlətimizin başçısı İrəva-
na və dəstəkçilərinə həm tarixi xatırlatdı, həm 

yaxın keçmişdə yaşananları yada saldı, həm 
də yaşanmışlardan nəticə çıxarılmasının va-
cibliyini diqqətə çatdıraraq, gələcəyə optimal 
baxış üçün şans verdi. Qalır bu şansı dəyər-
ləndirmək.

Bəli, Ermənistan rəhbərliyi olanlardan 
dərs götürməlidir. Rəsmi İrəvan Azərbayca-

nın qarşısına qoyduğu bütün hədəflərə çatdı-
ğını anlamalıdır. Anlamalıdır ki, ölkəmizin 
müəyyənləşdirdiyi kurs hay təfəkkürünün heç 
vaxt düşünə bilmədiyi və bilməyəcəyi strateji 
struktura malikdir. Həmin struktur sanki saat 
mexanimzi kimi dəqiqdir, onda hər şey yük-
sək məharətlə ölçülüb-biçilib. Ermənistan 
rəhbərliyi onu da dərk etməlidir ki, belə bir 
düşüncənin qarşısına çıxarılacaq istənilən əks 
məntiq iflasa məhkumdur. Bu düşüncənin qar-
şısına yalnız səmimiyyət nümayişi və sağlam 
yanaşma ilə çıxılması lazımdır ki, mövcud 
xarakter haylarda yoxdur. Hər halda, indiki 
mənzərə bunu söyləməyə əsas verir. 

�ardı �-cü səhifədə�

PKK  özünü 
buraxdığını elan etdi

Azad Qarabağ “ağıllı” 
layihələrlə dirçəldilir

Prezident İlham Əliyevin rəhbərliyi ilə 2020-ci ildə əldə 
edilən tarixi Qələbədən sonra işğaldan azad olunan ərazilə-
rimizdə dövlət səviyyəsində həyata keçirilən bərpa və yeni-
dənqurma işləri regionun simasını dəyişir. Qarabağ və Şərqi 
Zəngəzur iqtisadi rayonlarında həyata keçirilən bu irimiq-
yaslı layihələr təkcə infrastrukturun bərpasını deyil, həm də 
milli kimliyin, tarixi yaddaşın və sosial rifahın bərpasını əhatə 
edir. Tariximizə, mədəniyyətimizə, iqtisadi və sosial inkişafı-
mıza əsaslanan bu Böyük Qayıdış modeli gələcək nəsillərə 
güclü və müasir Qarabağ mirası qoyur.

Bu proses yalnız dövlət siyasəti deyil, həm də milli ruhun, birliyin, dö-
zümlülüyün və inkişaf strategiyasının təcəssümüdür. Azərbaycanın bu tarixi 
qayıdışı artıq reallıqdır və bu reallıq Prezident İlham Əliyevin siyasi iradəsi, 
qətiyyəti və uzaqgörənliyinin nəticəsidir.

İşğal dövründə erməni vandalizminə məruz qalan mədəni irsimizin bər-
pası bu gün ölkə rəhbərliyinin diqqət mərkəzindədir. Dövlətimizin başçısı 
dəfələrlə bəyan edib ki, Azərbaycanın tapdaq altından xilsas olunan torpaq-
larında xalqımızın çoxəsrlik tarixi və mədəniyyəti yenidən dirçələcək. Bu 
məqsədlə Şuşada Yuxarı və Aşağı Gövhər Ağa məscidləri, Saatlı məscidi, 
Mehmandarovların malikanə kompleksi, Natəvanın evi, həmçinin Ağdam və 
Zəngilan məscidləri bərpa olunaraq xalqın ixtiyarına verilib. Bu prosesdə 
əsas məqsəd təkcə abidələrin restavrasiyası deyil, həm də həmin yerlərin 
əvvəlki funksiyasının – mədəni və dini mərkəz kimi fəaliyyətinin bərpasıdır.

Prezident İlham Əliyev və birinci xanım Mehriban Əliyevanın mayın 
9-da Şuşa rayonunun Daşaltı kənd məscidinin açılışında iştirakları isə döv-
lətimizin başçısının işğaldan azad olunmuş ərazilərdə maddi-mədəniyyət 
abidələrimizin, dini ocaqlarımızın bərpası və yenilərinin tikilməsi ilə bağlı 
verdiyi tapşırıqların uğurla davam etdirilməsindən xəbər verir.

�ardı �-cu səhifədə�

6ilaK ticarətinə bürünmüú geosiyasi maraqlar &ənubi 4aIqa]da yeni gərginliyə yol aoÕr

Sülh  prosesinə  raketdən  atəş

Zəfərin Ağdamından 
İrəvana mesajlar

BgYÜK QAYIDIŞ
(əvvəli 1-ci səhifədə)

Qarabağ və Şərqi Zəngəzurun bərpası 
zamanı xristian irsinə də eyni həssas müna-
sibət bəslənilir. Prezident İlham Əliyevin 
siyasi iradəsi nəticəsində Qazançı kilsəsi, 
Xudavəng monastırı və digər dini abidələ-
rin təmiri Azərbaycan xalqının multikultu-
ral və tolerant dəyərlərə sadiqliyinin parlaq 
nümunəsidir.

Ərazilərdə yaşayışın bərpası və əha-
linin geri qayıdışı ilə bağlı ən vacib 
məsələlərdən biri də səhiyyə sisteminin 
əsaslı şəkildə yenidən qurulmasıdır. Bu 
istiqamətdə artıq bir sıra uğurlu addımlar 
atılıb. Füzuli, Zəngilan və Laçın rayon-
larında yeni xəstəxanalar inşa olunub və 
müasir tibbi avadanlıqlarla təchiz edilib. 
Tibbi personal üçün yaradılan şərait on-
ların bölgədə uzunmüddətli və keyfiyyətli 
fəaliyyətini gerçəkləşdirib. 

“Rəqəmsal səhiyyə” modeli əsasında 
uzaq kəndlərdə yaşayan əhalinin müasir 
tibbi xidmətlərə çıxışının təmin olunacağı 
da nəzərdə tutulur. Elektron səhiyyə sis-
temləri mərhələli şəkildə regionda tətbiq 
olunmaqdadır. Bu, xüsusilə dağlıq və uzaq 
yaşayış məntəqələrində yaşayan insanlar 
üçün mühüm önəm daşıyır.

Şuşada müasir tibb ocağının yara-
dılması, mayın 9-da isə Prezident İlham 
Əliyev və birinci xanım Mehriban Əliye-
vanın iştirakı ilə həmin səhiyyə müəssisə-
sinin açılışı mərasiminin keçirilməsi də 
Qarabağda səhiyyə sisteminin inkişafının 
diqqət mərkəzində saxlanılmasından xə-
bər verir. Şuşa Müalicə-Sağlamlıq Mərkə-
zi şəhərdə yaşayan əhalinin tibbi təminatı 
və sağlamlığının qorunması istiqamətində 
icra olunan sosial infrastruktur layihəsi 
kimi çox mühüm rol oynayır.

Yeri gəlmişkən, Azərbaycanın mə-
dəniyyət paytaxtı sayılan Şuşa 2020-ci il 
noyabrın 8-də işğaldan azad edildikdən 
sonra burada genişmiqyaslı tikinti-quru-
culuq prosesinə başlanılıb. Şəhərin tarixi 
simasının və mədəni irsinin qorunub sax-
lanılmaqla bərpa olunması qarşıya mühüm 
vəzifə kimi qoyulub. İndiyədək Şuşada 
376 ailə, ümumilikdə, 1409 nəfərdən artıq 
keçmiş məcburi köçkün məskunlaşdırılıb. 
Qeyd edək ki, Şuşada 450 mənzildən ibarət 
23 bina artıq sakinlərin istifadəsinə verilib. 
Növbəti mərhələdə isə daha 3 layihənin ic-
rası nəzərdə tutulub. 

Prezident İlham Əliyev dəfələrlə qeyd 
edib ki, Qarabağ regionu ən müasir texno-
logiyalarla, “ağıllı şəhər” və “ağıllı kənd” 

konsepsiyaları ilə qurulacaq. Bu konsepsi-
ya artıq bir sıra bölgələrdə tətbiq olunub. 
Zəngilan rayonunun Ağalı kəndində inşa 
olunan ilk “ağıllı kənd” layihəsi uğurla 
həyata keçirilib və sakinlərin qayıdışı ger-
çəkləşib.

Şuşa şəhərində və Ağdamda salınan 
yeni yaşayış kompleksləri, çoxmənzilli 
binalar, məktəblər, uşaq bağçaları və digər 
sosial obyektlər bölgədə yeni bir həyatın, 
səmərəli, faydalı fəaliyyətin əsasını qoyur. 
Bu komplekslər müasir urbanistik planla-
ma ilə tikilir və enerji e൵ektivliyi baxımın-
dan yüksək göstəricilərə malikdir. Tikinti 
“yaşıl bina” prinsiplərinə əsasən gerçək-
ləşdirilir.

Qarabağ və Şərqi Zəngəzur bölgələ-
rinin “yaşıl enerji zonası” elan olunması 
mühüm strateji qərarlardan biridir. Bu 
ərazilərdə Günəş, külək və hidroenerji 
potensialının yüksək olduğu nəzərə alı-
naraq, bərpaolunan enerji mənbələri üzrə 
layihələr həyata keçirilir. Xüsusilə, Laçın 

və Kəlbəcər rayonlarında külək enerjisi, 
Zəngilan və Cəbrayılda isə Günəş enerjisi 
stansiyalarının qurulması planlaşdırılır.

Prezident İlham Əliyevin 2021-ci il 3 
may tarixli sərəncamı ilə Azərbaycan Res-
publikasının işğaldan azad edilən ərazilə-
rində “yaşıl enerji zonası”nın yaradılması 
istiqamətində tədbirlərə başlanılıb. Sərən-
camın icrasını reallaşdırmaq məqsədilə 
Nazirlər Kabinetinin 2022-ci il 21 iyun 
tarixli sərəncamı ilə prioritet isitqamətləri 
özündə ehtiva edən “Azərbaycan Respub-
likasının işğaldan azad edilmiş ərazilərin-

də 2022-2026-cı illərdə “yaşıl enerji zo-
nasının yaradılması üzrə Tədbirlər Planı” 
təsdiqlənib.

“Azərişıq” ASC-nin Qarabağ Regional 
Enerji Təchizatı və Satışı idarəsinin baş 
mühəndisi Mübariz Zərbəliyevin mediaya 
bildirdiyinə görə, Ağdam, Əsgəran, Xoca-
lı və Xankəndi şəhərləri arasında dairəvi 
elektrik təchizatı sxemi yaradılacaq. 3200 
KVA gücündə “Xocalı” yarımstansiyası 
bir neçə sahəni fasiləsiz elektrik enerjisi ilə 
təmin edəcək.

“Xocalı” Yarımstansiyası və Rəqəmsal 
İdarəetmə Mərkəzi Xocalı rayonu ərazisin-
də inşa edilən yeni yaşayış kompleksləri-
nin, həmçinin kənd təsərrüfatı və turizm 
obyektlərinin, xüsusilə də sosial-iqtisadi 
təyinatlı müxtəlif sahələrin fasiləsiz elek- 
trik enerjisi təminatını həyata keçirmək 
məqsədi daşıyır.

Yarımstansiyanın elektrik təchizatı 
üçün “Xankəndi-1” və “Əsgəran” yarım- 
stansiyalarından müvafiq elektrik verilişi 

xətləri çəkilib. Bu yarımstansiya, həmçinin 
tikintisi aparılan 35 kV-luq elektrik verilişi 
xətti vasitəsilə “Ağdam-2” yarımstansiyası 
ilə əlaqələndiriləcək ki, bununla da Ağ-
dam, Əsgəran, Xocalı, Xankəndi şəhərləri 
arasında dairəvi elektrik təchizatı sxemi 
yaradılacaq.

Yarımstansiya elektrik enerjisinin ötü-
rülməsi zamanı itkilərin və ümumi istismar 
xərclərinin azaldılmasına da şərait yaradır. 
Rəqəmsal İdarəetmə Mərkəzində 52 kVt 
gücündə Günəş panelləri də quraşdırılıb və 
istehsal olunan enerjinin şəbəkəyə ötürül-

məsi təmin edilib.
Bölgənin iqtisadi potensialını reallaş-

dırmaq üçün, ilk növbədə, müasir infrast-
rukturun qurulması zəruridir. Bu baxımdan 
yol-nəqliyyat infrastrukturu strateji əhə-
miyyət daşıyır. Azərbaycan dövləti işğal-
dan azad edilən ərazilərdə 8 beynəlxalq və 
regional avtomobil yolunun, 3 hava lima-
nının və 2 dəmir yolu xəttinin tikintisini 
prioritet hesab edir.

Füzuli, Zəngilan və Laçın beynəlxalq 
hava limanlarının tikilməsi regionun nəq-
liyyat əlçatanlığını əhəmiyyətli dərəcədə 
artırıb. Füzuli – Şuşa, Horadiz –Zəngilan 
– Ağbənd, Kəlbəcər – Laçın kimi yollar 
təkcə sərnişin və yük daşımalarını asanlaş-
dırmır, eyni zamanda, bölgənin kənd təsər-
rüfatı və sənaye imkanlarının ölkə iqtisa-
diyyatı ilə inteqrasiyasını təmin edir.

İnfrastrukturun qurulması ilə paralel 
olaraq, Qarabağ və Şərqi Zəngəzurda sahib- 
karlığın inkişaf etdirilməsi istiqamətində 
ardıcıl tədbirlər görülür. Dövlət tərəfindən 

təqdim edilən güzəştli kreditlər, subsidiya-
lar və texniki dəstək mexanizmləri yerli və 
xarici investorların bu coğrafiyaya marağı-
nı artırır.

Azərbaycan Respublikası Sahibkar-
lığın İnkişafı Fondu bu bölgədə müxtəlif 
sahələr üzrə – kənd təsərrüfatı, emal sə-
nayesi, turizm və xidmət sektorunda la-
yihələri maliyyələşdirir. Eyni zamanda, 
“ağıllı kənd” və “ağıllı şəhər” konsepsi-
yası çərçivəsində iş adamlarına innovativ 
texnologiyalarla işləməyə imkan yaradan 
mühit formalaşdırılır.

Əlavə olaraq, sənaye parklarının və 
aqroparkların salınması regionun iqtisadi 
xəritəsində özəl sektorun fəallığını daha 
da artırır. Zəngilan rayonunda yaradılan 
“Araz Vadisi İqtisadi Zonası” bu baxımdan 
əhəmiyyətli təşəbbüslərdən biridir.

Qarabağ və Şərqi Zəngəzur iqtisadi 
rayonlarında quruculuq və sahibkarlıq 
fəaliyyəti yalnız fiziki infrastrukturla de-
yil, həm də güclü hüquqi-normativ baza 
ilə dəstəklənir. Azərbaycan hökumətinin 
bölgə üçün xüsusi inzibati-hüquqi rejimin 
formalaşdırılmasına yönələn bir sıra nor-
mativ sənədlər qəbul etməsi də bunun ba-
riz ifadəsidir.

“İşğaldan azad olunmuş ərazilərin bər-
pası və davamlı inkişafı haqqında Dövlət 
Proqramı” bu istiqamətdə əsas yol xəritə-
si kimi dəyərləndirilir. Ərazilərdə torpaq 
münasibətləri, vergi güzəştləri, investisiya 
təşviqi, gömrük imtiyazları və ətraf mü-
hitin qorunması ilə bağlı qanunvericilik 
aktları sahibkarların hüquqlarını təmin 

etməklə yanaşı, rəqabətədavamlı mühitin 
yaranmasını da şərtləndirir. 

Onu da xatırladaq ki, “Yaşıl enerji zo-
nası” statusunun verilməsi ilə ərazilərdə 
alternativ enerji layihələrinin həyata keçi-
rilməsi üçün hüquqi baza formalaşdırılıb. 
Bu yanaşma həm dayanıqlı iqtisadi artımı 
təmin edib, həm də xarici investorların ma-
rağını artırıb.

İşğaldan azad olunmuş torpaqlarımı-
za Böyük Qayıdış Azərbaycanın iqtisadi 
potensialının artmasına geniş imkanlar 
yaradır. Qarabağ və Şərqi Zəngəzur iqti-
sadi rayonlarında sahibkarlıq fəaliyyətinin 
təşviqi biznes cəlbediciliyinin yüksəlmə-
sində, regionun inkişafında və əhalinin 
rifahının yaxşılaşdırılmasında mühüm rol 
oynayır. Bölgədə yeni istehsal müəssisələ-
rinin qurulması, məşğulluğun təmin olun-
ması məqsədilə yerli və xarici investorların 
cəlbi istiqamətində dəstək tədbirləri həyata 
keçirilir. 

İşğaldan azad edilmiş ərazilərin zən-
gin resurs və infrastruktur potensialından 
səmərəli istifadə, dövlət-özəl sektor tərəf-
daşlığı və ən əlverişli biznes mühiti əsasın-
da iqtisadi fəaliyyətin canlandırılması və 
dayanıqlı məskunlaşmanın gerçəkləşdiril-
məsi məqsədilə Prezident İlham Əliyevin 
2021-ci il 10 dekabr tarixli “İşğaldan azad 
edilmiş ərazilərdə iqtisadi inkişafın sürət-
ləndirilməsi ilə bağlı bəzi tədbirlər haqqın-
da” Sərəncamı təsdiqlənib. 

Adıçəkilən sərəncamın icrası istiqamə-
tində güzəşt və azadolmalar müəyyən-
ləşdirilib. İlk növbədə, vergi və gömrük 
güzəştlərinin tətbiqi diqqətdə saxlanılıb. 
Belə ki, işğaldan azad edilən ərazilərin 
rezidentlərinin 10 il müddətində mənfəət 
(gəlir), əmlak, torpaq, sadələşdirilmiş ver-
gidən azad edilməsi qərara alınıb. Müvafiq 
sahələr üzrə idxal olunan avadanlıqlar 10 il 
müddətinə ƏDV və gömrük rüsumlarından 
azad olunub. 

İşğaldan azad edilən ərazilərdə fəa-
liyyət göstərən qeyri-dövlət sektoru üzrə 
sığortaedənlər tərəfindən ödənilmiş məc-
buri dövlət sosial sığorta haqqının subsi-
diyalaşdırılması, muzdlu işə aid olmayan 
fəaliyyətdən (fərdi sahibkarlar, ailə-kəndli 
təsərrüfatları) gəlir əldə edən sığortaolunan 
tərəfindən ödənilmiş məcburi dövlət sosial 
sığorta haqqının 10 il müddətinə 100 faiz 
həcmdə subsidiyalaşdırılması təsdiqlənib.

Qarabağ və Şərqi Zəngəzur iqtisadi ra-
yonlarında bərpa-quruculuq layihələrinin 
geniş vüsət almasını dövlət büdcəsindən 
bu məqsədlə ayrılan vəsaitin həcmi də ay-
dın göstərir. Məsələn, 2020-2024-cü illər-
də işğaldan azad olunan ərazilərin yenidən 
qurulması və bərpası üçün dövlət büdcə-
sindən 17,6 milyard manat, o cümlədən 
2024-cü ildə 5,3 milyard manat vəsait ayrı-
lıb, 2025-ci ildə isə bu məqsədlə 4 milyard 
manat vəsait xərclənməsi nəzərdə tutulub. 

Azad Qarabağ “ağıllı” 
layihələrlə dirçəldilir




